Ymddiddanion rhwng y meddwon a’r tafarne bob yn ail bennill ar Gonsêt Gwŷr Dyfi neu Loath to Depart.
1.
Y Meddwyn 

Dydd da fo iti, ’r dafarn, dŷ diddan a da,
Gen ti geirie mwynion trwy gŵynion a ga’
Lle treulies fy mhower yn ofer a’m nerth;
Rwy’n dwad heb arian i gwynfan yn gerth.

2.
Y Dafarn
Os darfu’r holl arian, nod diddan, gen ti

Ni wiw i ti gychwyn i ymofyn â mi;
Ni chaiff un dyn truan heb arian i’w bwrs
Ond adrodd ddihired a gwaeled ei gwrs.

3.
Y Meddwyn
Ow! bydd yn burach a mwynach i mi,
Ti gest gen-i arian cyn rŵan heb ri’;
Ti a’m gelwit yn hawddgar fel claear ŵr clws,

Na fwrw fi rŵan mor druan i’r drws.

4.
Y Dafarn
Ni wiw i ti rŵan fawr gwynfan yn gerth,
Ti gefest am d’darian yn gyfan eu gwerth;
Ti allesit gonsidro ac ystopio dy stad
Cyn myned yn feger trwy lymder i’r wlad.

5.
Y Meddwyn
Rwy’n deall mai’r dafarn sydd gadarn ei gwg,

Yn llety gwael aflan neu drigfan pob drwg;
Gwario fy ngolud, gwneud hawddfyd i ti,

Yrŵan rwy’n gweled ofered wyf fi.

6.
Y Dafarn
Na fwrw fawr ragfarn ar dafarn mewn dig
Er maint a gymerest neu brynest o’i brig;
Tydi sydd bob munud, oer fywyd, ar fai

I’r dafarn pan ddelit na lyncit ti lai.

7.
Y Meddwyn
Mi fûm yn dwad iddi, rhyw ffansi rhy ffeind,
A’m cwbwl ddymuniad a’m bwriad am beint,
A thithe trwy gellwer tra gallwn gwblhau
A fyddi ar fyr alwad yn dwad â dau.

8.
Y Dafarn 
Ni roit ti ar dafarne dy feie yn dy fyw;
Rwyt ti, ’r Cymro hawddgar, mewn claear fodd, clyw, 

Fel llwdwn â phendro yn ymdreinglio mewn drain

Na pheidit â myned cyn rhwydded i’r rhain.

9.
Y Meddwyn
Llety cwrs diffeth naturieth wyt ti

Ac ynddot yn amal bydd magal i mi;
Wrth sipian ac yfed rhyw lymed rhy lwyd
Gwnaeth llawer dyn glandeg faith redeg i’th rwyd.  

10.
Y Dafarn
Yr adar diniwed, rhai gweinied, a gŵyd,
I ffwrdd gynta’ y gallan’ yr hedan’ o’r rhwyd,
A thithe er cael rhybudd, hoff arwydd, ni ffoi

Ond byth i’r un fagal, nod amal, y doi.
11.
Y Meddwyn
Wrth wrando ar dy ffalster yn nyfnder y nos
Bûm ganwaith ar rynnu neu fferru yn y ffos

Ar ôl gwario’r mawr arian, modd truan bob tro,
A’r wraig yn anniddig a pheryg am ffo’.

12.
Y Dafarn
Ni fynnit mo’r cychwyn—on’d gerwin yw’r gwall?—
Ond curo a chnocio a llywio am y llall;
Rhai fydde yn beio am ei gludo mor glau,

Ti aet tithe yn anniddig ond cynnig nacáu.

13.
Y Meddwyn
Llawer trom regfen trwy gynnen a gest
Am fynd â’m holl arian trwy ffwdan rhy ffest;
Mae’r wraig heb wên hyfryd un munud i’w mant

Yn dygyn felltithio am ei phluo efo’i phlant.

14.
Y Dafarn
Noa pan feddwodd a regodd yn rhwydd,
Nid aeth honno i’r dafarn yn gadarn i’w gŵydd;
I’w phlentyn ei hunan yn druan hi drodd,

Cadd hwnnw mewn hyllrith ei felltith o’i fodd.

15.
Y Meddwyn
Oni bai gwrw a rhyw ferw rhy faith

Mi fyddwn-i beunydd a’m gogwydd i’m gwaith;
Petai heb dafarne ni bydde mo’r bâr
Yn dal pob oferddyn, nid cerlyn a’u câr.

16.
Y Dafarn
Fe lunied tafarne, o’r gore fu’r gwaith,

I dderbyn yn ffyddlon bob dynion ar daith,

I gael bwyd a diod yn barod bob un,

A llety yn eu amser trwy ddoethder i ddyn.

17.
Y Meddwyn
Fe ddarfu dy lunio i demtio pob dyn
I werthu ei ddedwyddwch a’i harddwch ei hun;
Lle codo Crist eglwys, air dawnus, ar daith

Doit tithe bob amser ar gyfer y gwaith.
18.
Y Dafarn 
’R un ddeunydd â’r eglwys iawn foddus wyf fi
Oni bai feddwon go daerion fel di;
Tŷ Dduw yn ogo’ lladron digyfion a geir
Os ynddo fo gamwedd neu anwiredd a wneir.

19.
Y Meddwyn
Ni fedri gyffeybu dy ddaioni i dŷ Dduw,

Y lle ni ddaw anwiredd neu oferedd i fyw;
Tydi sydd wrth wenu yn denu dyn dall
Gan chwerthin ’r un anad yn llygad y llall.

20.
Y Dafarn
Mae’n dweud yn yr Ysgrythur yn eglur i ni
Â digon o siample a’r un teithie ag wyt ti
Mai arnat dy hunan yn burlan bu’r bai

Na ddoit oddi cartre’ hyd y llwybre beth llai.

21.
Y Meddwyn
Nid sôn am yr Ysgrythur yn amhur a wnest

Tra gweries-i f’arian trwy ffwdan mor ffest,
Ond gweinieth a ffalster ar gyfer a gawn
Nes gwario trwy farieth fy llunieth yn llawn.

22.
Y Dafarn
Darllen am Esau yn Llyfr Moses dda ei waith

A gwêl fel y gwariodd, dyfowriodd yn faith;
Ple galle’r gŵr hwnnw mo’r bwrw dim bai

Ond arno fo ei hunan, modd rhwyddlan, medd rhai?
23.
Y Meddwyn
Mi’th weles di yn burach a mwynach i mi
Pan oeddwn-i yn gwario ac yn tario ynddat ti,
A gadel y wreigan, mae’n fechan y fost,
Gyda’i phlant annwyl i’m disgwyl yn dost.

24.
Y Dafarn
Rhôi Babilon weddedd anrhydedd yn rhad

I Nebuchodnosor ŵr dawnus ei stad; 
O ddyn yn anifel, poen uchel, pan aeth
Ni chafodd fawr swcwr, rhyw gyflwr rhy gaeth.

25.
Y Meddwyn
Pa fodd y mae’r Iesu (rwy’n synnu) yn yr oes hon

Yn d’adel di i sefyll yn suful gerbron
Na rôi di yn foddfa fel Sodoma yn siŵr
Lle syrthiodd yn wynias bum dinas mewn dŵr?
26.
Y Dafarn
Yrŵan considra neu deimla di, ’r dyn,
Dy fod ar lun Iesu lân isel dy hun;
Os cwrw yn y dafarn, poen gadarn, a gei
Troi delw Duw yn gythrel neu anifel a wnei.

27.
Y Meddwyn
Petase, debygwn, mi gawswn fwy o gŵyn,
Gen-i arian ryw fesur ti fuasit yn fwyn;
Yrŵan rwy’n gweled wirioned yr es,

Ni cha-i er dymuned ’r un llymed er lles.

28.
Y Dafarn
Ni wiw iti gwyno neu feio arnaf fi,

Cest heleth werth d’arian, gwŷn anian, gen-i;
Os coelio cymdeithion yn union a wna’
Colledion o’r diwedd yn giedd a ga’.

29.
Y Meddwyn
Yrŵan rwy’n gweled gan sured fy saig
Mae’n waradwydd a chywilydd na choeliwn y wraig
A ddwedodd cyn fwyned, a’i llyged yn llawn,

O’th ddilyn cyn amled mai’r golled a gawn.

30.
Y Dafarn
Pedwar peth hynod mewn claear nod clir
A gollest o fedd-dod, rwy’n gwybod y gwir:
Llawenydd nef hyfryd a’r golud i gyd

A’r iechyd a’r geirda sydd benna’ yn y byd.

31.
Y Meddwyn
Yrŵan rho-i ffarwél air tawel i ti,
I’r byd rydw-i ’n siampal, rhy feddal wyf fi;
Lle bûm-i yn cael gormod, dwl amod di-les,
Yrŵan rhy fychan yn gyfan a ges.

32.
Y Dafarn
Cofia wrth ymadel yn dawel, y dyn,

Fod arnat ti feie yn dy fywyd dy hun;
Pan ddelo barn gyhoedd o’r nefoedd i ni
Ni wiw rhoi mo’r beichie neu feie arnaf fi.

Dechrau Cerdd ar dull ymddiddan Rhwng meddwyn ar dafarn Bob yn ail penill ar Loath to Depart.
1.
Medd 

Dydd da fo iti’r dafarn du diddan a da

Gan ti geirie mwynion Trwy gwynion a ga

Lle Treilies fy mhower yn ofer am nerth,

Rhwi’n dwad heb Arian i gwynfan yn gerth.

2.
Dafarn

Os darfu’r holl Arian nod tiddan ganti

Ni wiw iti gochwyn i ymofyn a mi,

Ni cheiff un dun Truan heb Arian uw Bwrs,

Ond Adrodd ddihired a gwaethed i gwrs.

3.
Meddwyn

Ow Budd yn Burach a mwynach i mi

Ti gest gan i Arian cun rowan heb ri,

Ti am gelwit yn howddgar fel claear wr Clws,

Na fwrw fi rwan mor druan ir drws.

4.
Dafarn

Ni wiw iti’r wan fawr gwynfan yn gerth

Ti gefest am d Arian yn gyfan i gwerth,

Ti Allesit gonsidro ag ystopio dy stat,

Cun myned yn feger Trwy lymder ir wlad.

5.
Meddwyn
Rwi’n dealld mae’r dafarn sudd gadarn i gŵg,

Yn llettu gwael Aflan ne drigfan pob drwg,

Gwario fy ngolud gwneud howdd fud iti,

Yr owan rwi’n gweled ofered wi fi.

6.
Dafarn

Na fwr fawr ragfarn ar dafarn mewn dig

Er maint a gymerest ne Brynest oi Brig,

Dy di sudd Bob munud oer fowyd ar fai,

Ir dafarn pan ddelit na lyncit i lai.

7.
Meddwyn

Mi fum yn dowad iddi rhuw ffansi rhu ffeind

Am cwbwl ddymyniad am Bwriad am Beint,

A Thithe Trwy gellwer tra gallwn gwblhau,

A fyddi ar fur Alwad yn dowad a dau.

8.
Dafarn 

Ni Riot i ar dafarne dy feie yn dy fuw.

Rwi ti’r cymro howddgar mewn claear fodd cluw 

Fel llwdwn a ffendro yn ymdreinglo mewn drain

Na ffeidit a myned cun rhwydded ir hain.

9.
Meddwyn

llettu cwrs diffeth naturieth wyt i,

Ac ynddat yn Amal Budd magal imi,

Wrth sippian ag yfed Rhuw lymed rhu lwyd,

Gwnaeth llawer dun glandeg faith redeg ith rwud.  

10.
Dafarn

Yr Adar diniwed rhai gweinied a gwyd

I ffwrdd gynta gallan yr hedan or rhwyd,

A thithe er cael rhybudd hoff Arwydd ni ffoi

Ond Buth ir un fagal nod Amal y doi.

11.
Meddwyn

Wrth wrando ar dy ffalsder y nyfnder y nôs

Bum ganwaith ar rynu ne fferu mewn ffos,

Ar ol gwario’r mawr Arian modd truan Pob tro

Ar wraig yn Aniddig a fferig am ffo.

12.
Dafarn

Ni fynit mor cochwyn ond gerwin uw’r gwall

Ond curo a chynocio a llowio am y llall,

Rhai fydde’n Beio am i gludo mor glau,

Ti eit ithe yn aniddig ond cynig nagu.

13.
M.

Llawer Trom regfen Trwy gonen a gest,

Am fund am holl Arian Trwy ffwdan rhuffest,

Mae’r wraig heb wên hyfrud un mund uw mant

Yn dygun felldithio am i ffluo efo i fflunt.

14.
D.

Noah pan feddwodd a rhegodd yn rhwydd

Nid Aeth hono ir dafarn yn gadarn oi gwydd,

Uw Blentun i hunan yn druan hi drodd,

Cadd hwnw mewn hyllrith i felldith oi fodd.

15.
M.

Oni Bae gwrw a rhuw ferw rhu fath,

Mi fyddwn fi Beunudd am go gwydd im gwaith,

Py dau heb dafarne ni Bydde mor Bâr,

Yn dal pob oferddun nid cerlyn ai câr.

16.
D.

Fe linied Tafarne or gore fu’r gwaith,

I dderbyn yn ffyddlon Bob dynion ar daith,

I gael Bwyd a diod yn Barod Bob un,

A llettu yn i Amser Trwy ddoethder i ddun.

17.
M.

Fe ddarfu dy linio i demtio pob dun,

I werthu i ddedwddwch ai harddwch i hun,

lle codo Crist eglwys air downus ar daith,

Doi dithe Bob Amser ar gyfer y gwaith,

18.
D. 

Run deunedd ar Eglwys iawn foddus wi fi,

Oni Bae feddwon go daerion fel di,

Tu Dduw’n ogo lladron di gyfion a geir,

Os ynddo fo gamwedd ne Anwiredd a wneir.

19.
M.

Ni fedri gyfflybu dy ddioni i du Dduw,

Y lle ni ddaw Anwiredd ne oferedd i fuw,

Dydi sudd wrth wenu yn denu dŷn dall,

Gan chwerthin’r un Anad yn llygad y llall.

20.
D. 

Mae’n deud yn’r ysgythur yn eglur ini,

A digon o sianple ar un Teithie ag wyt i,

Mae Arnat dy hunan yn Bûr lan Bu ’r Bai,

Na ddoit oddi cartre hud y llwybre Beth llai.

21.
M.

Nid Sôn am’r ysgythur yn amur awnest,

Tra gweriss, i fy Arian trwy flwydan môr ffest,

Ond gweinieth a ffalster ar gyfer a gawn,

Nes gwario Trwy farieth fy llinieth yn llawn.

22.
D.

Darllen am Esay yn llyfr Moses dda i waith,

A gwel fel y gwariodd dyfowriodd yn faith,

Ple galle’r gwr hwnw mor Bwrw dim Bai,

Ond Arno fo’i hunan modd Rhwyddlan medd rhai.

23.
M.

Mi th weles di’n Burach a mwynach i mi,

Pan oeddwn i yn gwario ag yn tario yn ddat i,

A gadel y wreiga mae’n fechan y fost

Guda i phlant Anwyl im disgwyl yn dost.

24.
D.

Rhoe Babilon weddedd Anrhydedd yn rhad,

I Napugodonosr wr downus i stat, 

O ddyn yn Anifel poen uchel pan Aeth,

Ni chafodd fawr swcwr rhuw gyflwr rhu gaeth.

25.
M.

Pa fodd y mae’r Jesu’r wi’n synu yn r oes hon

Yn d adel di i sefull yn suful ger Bron.

Na Roe fedi’n foddfa fel Sodoma’n siwr,

Lle syrthiodd yn wnias Bum dinas mewn dwr.

26.
D.

Yrowan considra ne deimla di’r dun,

Dy fod ar Lun Jesu Lân isel dy hun,

Os cwrw yn y dafarn poen gadarn a gei,

Troi delw Duw’n gythrel ne Anrfel a wnei.

27.
M.

Py dasase dybygwn mi gowswn fwu o gwyn,

Gini Arian ruw fesur Ti fasit yn fwyn.

Yr owan rwi’n gweled wirioned yr ês,

Ni chai er dymynied un llymed er llês.

28.
D.

Ni wiw iti gwyno nefeio arna fi,

Cest heleth werth d arian gwyn Anian gini,

Os coelio cymdeithion yn union a wna,

Colledion or diwedd yn giedd a ga.

29.
M.

Yr owan Rwi’n gweled gan surred fy saig,

Mae’n wradwydd a chwilydd na choeliwn y wraig,

A ddeudodd cun fwyned ai llyged yn llawn,

Oth ddilin cun Amlad mae’r golled a gawn.

30.
D.

Pedwar peth hynod mewn claear nod clir,

A gollest o fedd-dod Rwi’n gwybod y gwir,

Llawenudd nef hyfrud ar golud i gyd,

Ar Iechud ar gair da sudd Benna yn y Bud.

31.
M.

Yr owan Rhoi ffarwel air Tawel iti,

I’r Bud Rydw i’n sianpal Rhu feddal  wi fi,

Lle Bum yn cael gormod dwlamod di lês,

Yr owan Rhu fychan yn gyfan a ges.

32.
D.

Cofia wrth ymadel yn dawel y dyn,

Fod Arnat i feie yn dy fowyd dy hun,

Pan ddelo Barn gyhoedd or nefoedd i ni,

Ni wiw Rhoi mor Beichie ne feie arna fi.

Hugh Jones Llangwm ai cant

Teitl yr wynebddalen

Ymddiddanion rhwng y meddwon ar tafarne bob yn ail penill ar gonset gwyr dyfi ney loth to depart.

Y testun

Argraffwyd yn yr Amwythig tros Evan Ellis. Gwelir y dyddiad 1753 ar yr wynebddalen yn nheitl y faled gyntaf. Collwyd sawl tudalen yn Bangor 13 (24).

Ffynonellau eraill

Llsgr. CBJ 1, 161:  Copїwyd gan Evan Williams, Penarbrynie, rhwng 31 Ionawr 1777 a 24 Rhagfyr 1782. 

